ՏԵՂԵԿԱՆՔ-ՀԻՄՆԱՎՈՐՈՒՄ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 19-Ի N 74-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Իրավական ակտի անհրաժեշտությունը

	
	«Հայաստանի Հանրապետության կառավարության 2012 թվականի հունվարի 19-ի N 74-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) մշակումը բխում է ՀՀ վարչապետի 09.03.2015թ-ի N 180-Ա որոշման հավելվածի 3-րդ կետով նախատեսված միջոցառման իրականացումից և պայմանավորված է կուտակային հատկացումների մասին անձնավորված տեղեկատվությունը մասնակիցների ռեեստրը վարողին փոխանցելու հետ կապված սխալները շտկելու գործընթացի կարգավորման անհրաժեշտությամբ:

	2.
	Ընթացիկ իրավիճակը և խնդիրները

	
	1.Հայաստանի Հանրապետության կառավարության 2012 թվականի հունվարի 19-ի N 74-Ն որոշման հավելվածի`

1) 3-րդ կետի 2-րդ ենթակետով սահմանված է, որ ավելի փոխանցված գումարները, ճշտված հաշվարկների հիման վրա շտկված տեղեկություններ ներկյացնելու դեպքում,  չեն վերադարձվում, դրանք հաշվի են առնվում հետագա կուտակային հատկացումները հաշվարկելիս և վճարելիս:
1) 2) 3-րդ կետի 3-րդ ենթակետով սահմանված է, որ լիազոր մարմնի կողմից ՀՀ օրենսդրությամբ սահմանված կարգով ընդունված ստուգման ակտերի հիման վրա շտկված տեղեկությունները, եթե հանգեցնում են կուտակային հատկացումների փոփոխության, ապա ավելի փոխանցված գումարները ավելի վճարված սոցիալական վճարի գումարի չափով վերադարձվում են գործատուին (նրա իրավահաջորդին), մասնակցին (նրա իրավահաջորդին) կամ հաշվի են առնվում հետագա սոցիալական վճարները հաշվարկելիս և վճարելիս:  

2) 3) 5-րդ կետով սահմանված է, որ Հարկային մարմնի կողմից ճշտված տեղեկությունները ներկայացվում են մասնակիցների ռեեստր վարողին` շտկումները կատարելու հաջորդող հաշվետվությունների հետ միասին:
Այս դեպքում սոցիալական վճարների ճշգրտումների արդյունքում առաջացած կուտակային հատկացումների գումարները և դրանց վերաբերյալ տեղեկատվությունը հարկային մարմնի կողմից մասնակիցների ռեեստրը վարողին չի փոխանցվի մինչև հաջորդ հաշվետվության մարումը:

2. Հարկային մարմնի կողմից մասնակիցների ռեեստրը վարողին տրամադրված` մասնակիցների անձնավորված տվյալներում սխալների առկայության դեպքում, դրանք շտկելու համար հետ են վերադարձվում հարկային մարմնին: 

Տվյալ դեպքում սխալների շտկման գործընթացը կանոնակարգված չլինելու պատճառով կուտակային հատկացումների հաշվին փայերի ձեռք բերման գործընթացի իրականացումը ժամանակին հնարավեր չի լինում իրականացնել: 

	3.
	Տվյալ բնագավառում իրականացվող քաղաքականությունը

	
	«Կուտակային կենսաթոշակների մասին» ՀՀ օրենքով իրականացվում է կուտակային հատկացումները և դրանց վերաբերյալ  անձնավորված տեղեկատվությունը անխափան մասնակիցների ռեեստրը վարողին փոխանցելու գործընթացի ապահովումը: 

	4.
	Կարգավորման նպատակը և բնույթը

	
	Նախագծով առաջարկվում է. 
3) 1) ՀՀ օրենսդրությամբ սահմանված կարգով ընդունված ստուգման ակտերի հիման վրա շտկված տվյալների արդյունքում ավելի փոխանցված կուտակային հատկացումների գումարները հաշվի առնել հետագա կուտակային հատկացումները հաշվարկելիս և վճարելիս` բացառությամբ այն դեպքերի, երբ դադարել է մասնակցի հետ կնքված աշխատանքային կամ քաղաքացիաիրավական պայմանագիրը: 
4) 2) գործատուին (նրա իրավահաջորդին) կամ մասնակցին (նրա իրավահաջորդին) վերադարձնել միայն ՀՀ օրենսդրությամբ սահմանված կարգով ընդունված դատական ակտերի հիման վրա շտկված տվյալների արդյունքում ավելի փոխանցված կուտակային հատկացումների գումարները: 
5) Միաժամանակ, ավելի փոխանցված գումարները` ստուգման ակտերի (մասնակցի հետ կնքված աշխատանքային կամ քաղաքացիաիրավական պայմանագիրը դադարած լինելու դեպքում), ինչպես նաև դատական ակտերի հիման վրա սոցիալական վճարների վերաբերյալ շտկված տեղեկություններ ներկայացնելու դեպքում գործատուի անձնական հաշվի քարտում առկա ավելի վճարված սոցիալական վճարի գումարները զրոյացնել` խուսափելով գերավճարների գրանցումների և հաշվառման ժամանակ առաջացող անլուծելի խնդիրներից:

3) հարկային մարմնի կողմից կուտակային հատկացումների վերաբերյալ ճշտված տեղեկությունների` մասնակիցների ռեեստր վարողին փոխանացումը կատարել «Կուտակային կենսաթոշակների մասին» ՀՀ օրենքով սահմանված ընդհանուր կարգով:

4) սահմանել, որ հարկային մարմնի և մասնակիցների ռեեստր վարողի միջև տեղեկատվության փոխանակման ընթացքում առաջ եկած սխալների շտկման գործընթացի տեխնիկածրագրային և ընթացակարգային հարցերը կարգավորվում են հարկային մարմնի կողմից սահմանված կարգով` համաձայնեցված մասնակիցների ռեեստր վարողի հետ:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ ֆինանսների նախարարություն

	6.
	Ակնկալվող արդյունքը

	
	Նախագծի ընդունման արդյունքում իրավական կարգավորումները հնարավորություն կտան ծրագրային ապահովման աշխատանքների հաջող իրականացման համար:


ՏԵՂԵԿԱՆՔ
«Հայաստանի Հանրապետության կառավարության 2012 թվականի հունվարի 19-ի N 74-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
«Հայաստանի Հանրապետության կառավարության 2012 թվականի հունվարի 19-ի N 74-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
«Հայաստանի Հանրապետության կառավարության 2012 թվականի հունվարի 19-ի N 74-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազման վերաբերյալ

«Հայաստանի Հանրապետության կառավարության 2012 թվականի հունվարի 19-ի N 74-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի պահանջում: 

